
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৭৮
শিশু ভোলানাথ





তাই তো সে ঠিক তার মাথাতে

গোল গোল পাতাতে
ইচ্ছাটি মেলে তার
মনে মনে ভাবে বুঝি ডানা এই,

উড়ে যেতে মানা নেই
বাসাখানি ফেলে তার।

সারাদিন ঝর্ঝর্ থত্থর

কাঁপে পাতাপত্তর,
ওড়ে যেন ভাবে ও—
মনে মনে আকাশেতে বেড়িয়ে

তারাদের এড়িয়ে
যেন কোথা যাবে ও।

তার পরে হাওয়া যেই নেমে যায়,

পাতা-কাঁপা থেমে যায়,
ফেরে তার মনটি—
যেই ভাবে, মা যে হয় মাটি তার,

ভালো লাগে আরবার
পৃথিবীর কোণটি।






 ২ কার্তিক ১৩২৮





অন্য মা








আমার মা না হয়ে তুমি আর কারো মা হলে—

ভাবছ তোমায় চিনতেম না, যেতেম না ওই কোলে?
মজা আরো হত ভারী—
দুই জায়গায় থাকত বাড়ি,

আমি থাকতেম এই গাঁয়েতে তুমি পারের গাঁয়ে।

